
				এই পাতাটির মুদ্রণ সংশোধন করা প্রয়োজন। 
88
কাশীধামে স্বামী বিবেকানন্দ
বিশেষভাবে বুঝাইতে লাগিলেন। স্বামিজী কেলকার মহাশয়কে
আরও স্পষ্টভাবে বুঝাইলেন যে, ধর্মের ভিতর দিয়া সমাজ-
সংস্কার ও ধর্মের ভিতর দিযাই নানারকম উন্নতি হইতেছে
একমাত্র ভারতবর্ষের পন্থা। কিন্তু ধর্মবিচ্যুত রাজনীতি বা
অন্য কোন প্রকার সামাজিক আন্দোলন ভারতবর্ষে কোন
কার্যদায়ক হইবে না। এই সমস্ত বাক্য শুনিয়া কেলকার
মহাশয় সন্তুষ্ট ও হর্ষিত হইয়া বিনীতভাবে প্রণামপূর্বক আশীর্বাদ
গ্রহণ কবিয়া চলিয়া গেলেন।
লক্ষ্যহীন ভ্রমি ধরামাঝে,
উত্তাল তরলরাশি গ্রাসিছে জগৎ,
হাহাকার সদা উঠে রােল
মর্মভেদী, পশিছে হৃদয় মাঝে,
—নাহিক নিস্তার।
কে আছ মানব, নিবার তরঙ্গরাশি।
স্বামিজী যখন উত্তর ভারতবর্ষ হইতে কুমারিকা পর্যন্ত
পদব্রজে দীনহীনেব ন্যায় পর্যটন করিতেছিলেন তখন তিনি
স্বচক্ষে সমস্ত ভারতবাসীদের দুঃখ কষ্ট দর্শন করিয়াছিলেন।
আতুর, দরিদ্র ও নিরাশ্রয় ঔষধপথ্য ও আহার ব্যতীত নিতান্ত
কষ্টে দিনাতিপাত করিতেছে দেখিয়া তাঁহার প্রাণে বড় ব্যথা
লাগিয়াছিল। তিনি আমেরিকা যাইয়া এ বিষয় বিস্মৃত হন
নাই। বহু পত্রে ও বক্তৃতায় তিনি এ সকল বিষয় বিশেষ

